ԱՄՓՈՓԱԹԵՐԹ

Հայաստանի Հանրապետության կառավարության 2014 թվականի հուլիսի 10-ի նիստի N29 արձանագրության 9-րդ կետով հավանության արժանացած արձանագրային որոշման մեջ փոփոխություն կատարելու մասին ՀՀ կատավարության արձանագրային որոշման նախագծի վերաբերյալ շահագրգիռ մարմինների առարկությունների և առաջարկությունների
	հ/հ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4
	5

	1. 
	ՀՀ տարածքային կառավար​ման և արտակարգ իրավի​ճակ​ների նախարարություն
11.1/1315-15

16.02.2015թ.
	Առաջարկում ենք հավելվածի 5-րդ կետի «ՆՊԱՏԱԿ» սյունակում «որոշումների» բառը փոխարինել «համայնքի քառամյա զարգացման ծրագրի» բառերով:
	Առաջարկությունն ընդունվել է
	Միջոցառումների ծրագրի 5-րդ միջոցառման «նպատակում» կատարվել են համապատասխան փոփոխություններ

	2. 
	ՀՀ առողջապահության նախարարություն
ԱՄ/11.1/1336-15

11.02.2016թ.
	Հաշվի առնելով այն հանգամանքը, որ Նախագծի հավելվածով հաստատված Ծրագրի 9-րդ կետում նշված սքրինինգային գործընթացը մեկնարկել է 2015 թվականին և  ավարտվելու է  2018 թվականին, ուստի անհրաժեշտ է սույն կետը խմբագրել` «2014-2017» թվերը փոխարինելով «2015-2018» թվերով:
	Առաջարկությունն ընդունվել է
	Միջոցառումների ծրագրի 9-րդ միջոցառման ժամկետը փոխվել է համաձայն առաջարկության 

	3. 
	ՀՀ ֆինանսների նախարարություն
01/72-1/3036-15

16.02.2015թ.
	Հայտնում ենք, որ նախագծի հավելվածի 3-րդ կետի Շինարարական նորմատիվատեխնիկական փաստաթղթերի կատարելագործում և միջազգային ստանդարտներին համապատասխանեցում միջոցառման ֆինանսավորում ՀՀ 2015 թվականի պետական բյուջեով, ինչպես նաև ՀՀ 2015-2017 թվականների պետական միջնաժամկետ ծախսերի ծրագրով նախատեսված չէ:
	Առաջարկությունն ընդունվել է ի գիտություն
	3-րդ միջոցառման կատարման ժամկետ է սահմանվել 2016-2018թթ.

	4. 
	ՀՀ գյուղատնտեսության նախարարություն
ՍԿ/ՀԾ-1/517-15

09.02.2015թ.
	Առարկություններ և առաջարկություններ չկան:
	
	

	5. 
	ՀՀ էներգետիկայի և բնական պաշարների նախարարություն
01/23.1/541-15

02.10.2015թ.
	Առարկություններ և առաջարկություններ չկան:
	
	

	6. 
	ՀՀ կրթության և գիտության նախարարություն
01/06/1416-15
16.02.2015թ.
	Առաջարկվել է միջոցառումների ծրագրի 11-րդ միջոցառումը (Բակալավրի և մագիստրոսի կրթական ծրագրերի մասնա​գի​տությունների և մասնագի​տա​ցումների վերանայում) շարադրել հետևյալ խմբագրությամբ. «Մագիստրոսի կրթական ծրագրի վերանայում»: «Նպատակը» շարադրել հետևյալ խմբագրությամբ. «Կառավարում մասնագիտության շրջանակում «Գործարար կառավարում (վարչարարություն)» կրթական ծրագրի ներդրում»: 
	Առաջարկությունն ընդունվել է
	Միջոցառումների ծրագրի 11-րդ միջոցառումը ներառվել է որոշման նախագծում առաջարկվող  խմբագրությամբ

	7. 
	ՀՀ քաղաքաշինության նախարարություն
01/12.2/530-15

12.02.2015թ.
	Առաջարկվել է վերաշարադրել 3-րդ միջոցառման նպատակը հետևյալ կերպ. «Շինարարության ոլորտում բնակչության անվտանգության, շենքերի ու շինութ​յուն​ների սեյսմակայունության, հուսալիության, էներգաարդյունա​վետության ապահովում, շինարարական արտադ​րան​քի որակի բարձրացում, շինարարական տեխնոլոգիաների զարգացման խթանում», ինչպես նաև փոխել միջոցառման կատարման ժամկետը` «2015-2017թթ.» փոխարինելով «2016-2018թթ.»:
	Առաջարկությունն ընդունվել է
	Միջոցառումների ծրագրի 3-րդ միջոցառման մեջ կատարվել են համապատասխան փոփոխություններ 

	8. 
	ՀՀ կենտրոնական բանկ
06-07/000123-15

17.02.2015թ.
	Առարկություններ և առաջարկություններ չկան:
	
	

	9. 
	ՀՀ արդարադատության նախարարություն

02/14/2509-15

06.03.2015թ.


	1.
Նախագծի հավելվածի 5-րդ կետում «ենթաօրենսդրական բազա» բառերն անհրաժեշտ է փոխարինել «օրենսդրական բազա» բառերով` համաձայն «Իրավական ակտերի մասին» ՀՀ օրենքի պահանջների: 

2.
Հավելվածի 12-րդ կետով նախատեսված է ՀՀ կրթության և գիտության նախարարության կողմից հանրակրթական ուսումնական հաստատությունների սովորողների անհատական տվյալների հավաքագրման, հաշվառման և կառավարման համակարգի փորձնական շահագործում: Մինչդեռ ՀՀ Սահմանադրության 23-րդ հոդվածի համաձայն` առանց անձի համաձայնության նրա վերաբերյալ չի կարելի հավաքել, պահպանել, օգտագործել կամ տարածել այլ տեղեկություններ, քան նախատեսված է օրենքով: Միաժամանակ արգելվում է անձին վերաբերող տեղեկությունների օգտագործումն ու տարածումը, եթե դա հակասում է տեղեկությունների հավաքման նպատակներին կամ չի նախատեսված օրենքով: 

Հարկ է նկատել նաև, որ անձնական տվյալների փոխանցման հետ կապված հարաբերությունները նախատեսվում է կարգավորել ՀՀ կառավարության հավանությանն արժանացած և ՀՀ Ազգային ժողովի կողմից առաջին ընթերցմամբ ընդունված «Անձնական տվյալների պաշտպանության մասին» ՀՀ օրենքի նախագծով: Մասնավորապես` նախագծի 26-րդ հոդվածի համաձայն` առանց անձնական տվյալների սուբյեկտի համաձայնության մշակողը կարող է անձնական տվյալները փոխանցել երրորդ անձանց կամ տվյալներից օգտվելու հնարավորություն տրամադրել, եթե դա նախատեսված է օրենքով և ունի բավարար պաշտպանության մակարդակ: Առանց անձնական տվյալների սուբյեկտի համաձայնության հատուկ կատեգորիայի անձնական տվյալները կարող են փոխանցվել նաև տվյալների սուբյեկտի կյանքի, առողջության կամ ազատության պաշտպանության նպատակով: Տվյալ դեպքում որպես երրորդ անձ դիտարկվում է ցանկացած անձ, մարմին, հիմնարկ կամ կազմակերպություն, որը չի հանդիսանում տվյալների uուբյեկտ, անձնական տվյալների մշակող կամ լիազորված անձ և որի իրավունքները կամ օրինական շահերը շոշափվում կամ կարող են շոշափվել անձնական տվյալները մշակելու արդյունքում:

Ստացվում է, որ անձնական տվյալների փոխանցման համար անհրաժեշտ է 2 վավերապայմանների միաժամանակյա առկայությունը, այն է` փոխանցման օրենքով նախատեսված լինելը, ինչպես նաև բավարար պաշտպանության մակարդակը: Վերոգրյալից հետևում է, որ հանրակրթական ուսումնական հաստատությունների սովորողների անհատական տվյալների փոխանցումը պետք է նախատեսված լինի օրենքով:

Այդ առումով նախագծի հիշյալ կետն անհրաժեշտ է համապա​տասխանեցնել ՀՀ Սահմանադրությանը և «Անձնական տվյալների պաշտպանության մասին» ՀՀ օրենքի նախագծի պահանջներին:
	Առաջարկությունն ընդունվել է
Առաջարկությունն ընդունվել է

	Միջոցառումների ծրագրի  5-րդ կետում կատարվել է փոփոխություն
Միջոցառումների ծրագրի  12-րդ կետը հանվել է միջոցառումների ծրագրից կատարված լինելու հիմքով
ՀՀ կրթության և գիտության նախարարությունը 2009թ. սկսած նախագծել, մշակել և ստեղծել է «Դպրոցների կառավարման տեղեկատ​վական համակարգը» հիմք ընդունելով ՀՀ կառավա​րության 24․07․2008թ. N878-N «Հայաստանի Հանրապետության կառավարության 2008-2011 թվականների գործու​նեության միջոցառումների ծրագիրը հաստատելու մասին» որոշման 4.4.3 բաժնի 16-րդ կետը։

2013թ. «Դպրոցների կառավարման տեղեկատ​վական համակարգը» տեղադրվել է ՀՀ պետական 1388 դպրոց​ներում և մինչ այսօր մուտքագրվել են արդեն շուրջ 150 հազար աշակերտի և 20 հազար աշխատակիցների տվյալներ։

